ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
507. fundur byggðarráðs Húnaþings vestra haldinn mánudaginn 17. september 2007     kl. 10:00 á skrifstofu sveitarstjóra.
Dagskrá:

1. Bréf Sambands íslenskra sveitarfélaga um hagsmunagæslu í úrgangsmálum.

2. Fundargerð 745. fundar stjórnar Sambands íslenskra sveitarfélaga.

3. Bréf Sambands íslenskra sveitarfélaga um viðmiðunarreglur um kirkjugarðsstæði.

4. Bréf SSNV. Tilnefning í nefnd um heilbrigðismál.

5. Tilnefning í stjórn félags um húsnæði Laugarbakkaskóla.

6. Gögn varðandi byggingu reiðhallar á Hvammstanga.

7. Fundur með Fjárlaganefnd Alþingis 28. sept. nk. Undirbúningur.

Afgreiðslur: 

1. Fram lagt bréf Sambands íslenskra sveitarfélaga um hagsmunagæslu í úrgangsmálum. Byggðarráð samþykkir að Húnaþing vestra taki þátt í verkefni sveitarfélaga um sameiginlega hagsmunagæslu í úrgangsmálum. Verkefnið mun væntanlega hefjast í byrjun árs 2008 og er árlegur kostnaður Húnaþings vestra áætlaður tæpar 40.000 kr.
2. Fundargerð 745. fundar stjórnar Sambands íslenskra sveitarfélaga lögð fram til kynningar.

3. Til kynningar lagt fram bréf frá Sambandi íslenskra sveitarfélaga um viðmiðunarreglur um kirkjugarðsstæði. Samþykkt að vísa bréfinu til kynningar skipulags- og umhverfisráðs og tæknideildar.

4. Erindi SSNV sem frestað var á fundi byggðarráðs þann 10. september sl. lagt fram. Byggðarráð samþykkir að tilnefna Elínu R. Líndal sem fulltrúa Húnaþings vestra í nefnd um heilbrigðismál á Norðurlandi vestra
5. Byggðarráð samþykkir að tilnefna Skúla Þórðarson, sveitarstjóra í stjórn félags sem stofnað verður ásamt Sparisjóði Húnaþings og Stranda og Saga Capital fjárfestingabanka sem hafi það hlutverk að markaðssetja húseignir Laugarbakkaskóla.
6. Fram lögð gögn frá Hestamannafélaginu Þyt um byggingu reiðhallar á Hvammstanga sbr. 3. gr. samkomulags milli félagsins og Húnaþings vestra. Byggðarráð felur sveitarstjóra greiða félaginu fyrsta hluta fjárframlagsins sem getið er um í samkomulaginu kr. 4.000.000-
7. Farið yfir ýmis mál og áherslur Húnaþings vestra sem rædd verða við fulltrúa Fjárlaganefndar Alþingis á fundi þann 28. september nk. Sérstaklega rætt um atvinnumál, samgöngumál, fjarskiptamál, menntamál og fjármál sveitarfélaga en sérstök áhersla verður lögð á þessi atriði á fundinum.
Samþykkt að taka á dagskrá:

8. Fram lagður undirskriftalisti íbúa við Árbakka og Gilsbakka á Laugarbakka þar sem gerðar eru athugasemdir við umgengni á tiltekinni lóð í hverfinu. Samþykkt að vísa bréfinu til skipulags- og umhverfisráðs.
Fundargerð upplesin og samþykkt.

Fundi slitið kl. 11:55.

